
Kontrola barkunan ku ta registra na Korsou i ku ta nabega ront mundu
Outoridat Maritimo di Korsou tin e tarea pa kontrold barkunan ku ta registra na
Korsou i ku ta nabega ront mundu

Un barku por registra aki na Korsou den e registro di kadaster. Ora e barku registra
akinan, e ta risibi un asina yama zeebrief. Pa e risibi e zeebrief aki, e mester kumpli
promé ku reglanan di konstrukshon, seguridat i e aspektonan di e tripulashon
tambe mester ta na ordu.

E reglanan aki ta stipula den e lei di barku (schepenwet) i tambe den diferente
dekreto nashonal ku nos Outoridat Maritimo di Korsou ta ehekuta i kontrola.
Aspektonan di nashonalidat, konstrukshon i seguridat di barkunan ta stipula den
artikulo 3 di e Statuto di Reino. E tareanan aki ta tareanan ku Reino Hulandes ta
responsabel pe i nan ta enkargd Outoridat Maritimo di Korsou ku nan.

Pa sa sigur ku e barkunan ta kumpli ku tur e reglanan, MAC ta hasi kontrol riba e
barkunan regularmente of ta laga kompanianan di af6 hasi e kontrolnan nesesario.
Ora ku e barkunan ta kumpli ku tur aspekto di seguridat, nan ta risibi un sertifikado.
MAC tin e tarea tambe di registrashon di barkunan i aspektonan di e tripulashon. E
ana aki, MAC lo introdusi un akuerdo maritimo internashonal nobo ku ta trata
mehorashon di sirkunstansianan di trabou pa tur persona ku ta traha riba barku.

Barkunan ku ta registra na Korsou, i ku tin pues un zeebrief di Korsou, tin
nashonalidat hulandes. Pa e motibu aki, nan ta karga e bandera hulandes.
Aktualmente tin mas ku 300 barku registra na Korsou. Kada barku ku registra ta
paga pa e servisionan ku e ta risibi serka MAC. Otro instansianan di Gobiernu tambe
ta benefisia di tin barkunan registra na Korsou, mirando ku nan mester paga pa
registrashon na Kadaster, i tambe belasting di ‘tonnage’, ku ta un belasting speshal
pa barkunan.

